
КОМИ РЕСПУБЛИКАСА ВЕСЬКӦДЛАН КОТЫРЛӦН
ШУӦМ


Коми Республикаса Веськӧдлан котыр бердын аквакультура 
(чери рӧдмӧдӧм) да чери кыйӧм кузя  координационнӧй сӧвет йылысь

Коми Республикаын аквакультура (чери рӧдмӧдӧм) да чери кыйӧм сӧвмӧдӧм могысь Коми Республикаса Веськӧдлан котыр шуис:
1. Котыртны Коми Республикаса Веськӧдлан котыр бердын аквакультура (чери рӧдмӧдӧм) да чери кыйӧм кузя  координационнӧй сӧвет да вынсьӧдны сэтчӧ пырысьясӧс 1 №-а содтӧд серти.
2. Вынсьӧдны Коми Республикаса Веськӧдлан котыр бердын аквакультура (чери рӧдмӧдӧм) да чери кыйӧм кузя  координационнӧй сӧвет йылысь положение 2 №-а содтӧд серти.
3. Тайӧ шуӧмсӧ олӧмӧ пӧртӧм бӧрся видзӧдны Коми Республикалӧн Веськӧдлан котырса Веськӧдлысьӧс вежысьлы, коді уджмогъяс юклӧм серти координируйтӧ вӧр-ва озырлун видзан, сӧвмӧдан да наӧн вӧдитчан да му пытшкӧсӧн вӧдитчан юкӧнын  ӧтувъя канму политика Коми Республикаын збыльмӧдӧмын Коми Республикаса олӧмӧ пӧртысь власьт органъяслысь уджсӧ.


Коми Республикалӧн 
Веськӧдлан котырса Веськӧдлысь                                                   В. Тукмаков

Сыктывкар
2015 вося косму тӧлысь 27 лун
177 №




ВЫНСЬӦДӦМА
Коми Республикаса Веськӧдлан котырлӧн
2015 во косму тӧлысь 27 лунся 177 №-а шуӧмӧн
(1 №-а содтӧд)

(чери рӧдмӧдӧм) да чери кыйӧм кузя  координационнӧй сӧветӧ 
ПЫРЫСЬЯС

	Ромаданов К.Ю.
	-
	Коми Республикалӧн Веськӧдлан котырса Веськӧдлысьӧс вежысь (Координационнӧй сӧветса веськӧдлысь)

	Мальцев В.В.
	-
	Коми Республикаса видз-му овмӧс да сёян-юан министр (Координационнӧй сӧветса веськӧдлысьӧс вежысь)

	Полшведкин Р.В.


	-
	Коми Республикаса вӧр-ва озырлун да гӧгӧртас видзан министр (Координационнӧй сӧветса веськӧдлысьӧс вежысь)

	Лапин И.Н.


	-
	Коми Республикаса видз-му овмӧс да сёян-юан министерстволӧн аквакультура да чери кыян юкӧнса медыджыд специалист-эксперт (Координационнӧй сӧветса секретар)

	Артеев С.В.


	-

	Коми Республикаса Каналан Сӧветлӧн вӧр-ва озырлун, вӧр-ваӧн вӧдитчан да экология комитетса веськӧдлысь (сёрнитчӧмӧн)

	Дёгтева С.В.

	-
	Россия наукаяс академиялӧн Уралса юкӧнысь Коми наука шöринлӧн Биология институтса директор (сёрнитчӧмӧн)

	Качаловский В.В.

	-
	“Комирыбвод” федеральнӧй канму сьӧмкуд учреждениеса начальниклысь могъяс недыр олӧмӧ пӧртысь (сёрнитчӧмӧн)

	Митькин Г.Н.


	-
	Чери кыйӧм кузя Федеральнӧй агентстволӧн Двина-Печора мутасса веськӧдланінлӧн юрнуӧдысьлысь  могъяс недыр олӧмӧ пӧртысь (сёрнитчӧмӧн)

	Поздеев А.В.

	-
	муниципальнӧй районса юралысь - “Чилимдін” МР МЮ администрацияса  юрнуӧдысь (сёрнитчӧмӧн)

	Студенов И.И.

	-
	“ПИНРО” федеральнӧй ӧтувъя канму предприятиелӧн Войвыв филиалса лабораторияӧн веськӧдлысь (сёрнитчӧмӧн)

	Чечёткин С.Л.
	-
	Коми Республикаса Юралысьлӧн сӧветник.




ВЫНСЬӦДӦМА
Коми Республикаса Веськӧдлан котырлӧн
2015 во косму тӧлысь 27 лунся 177 №-а шуӧмӧн
(2 №-а содтӧд)

Коми Республикаса Веськӧдлан котыр бердын аквакультура 
(чери рӧдмӧдӧм) да чери кыйӧм кузя  координационнӧй сӧвет йылысь
ПОЛОЖЕНИЕ


1.  Коми Республикаса Веськӧдлан котыр бердын аквакультура (чери рӧдмӧдӧм) да чери кыйӧм кузя  координационнӧй сӧвет (водзӧ – Координационнӧй сӧвет) лоӧ Коми Республикаса Веськӧдлан котыр бердын   сӧвещательнӧй органӧн, кодӧс лӧсьӧдӧма чери овмӧс юкӧнын Коми Республикаса оланпастэчас бурмӧдӧм кузя вӧзйӧмъяс олӧмӧ пӧртӧм могысь, а сідзжӧ биологическӧй ва озырлун перъян юкӧнын  ӧтувъя канму политика збыльмӧдан юалӧмъяс кузя Коми Республикаса олӧмӧ пӧртысь власьт органъяс, олӧмӧ пӧртысь власьт федеральнӧй органъяслӧн мутас органъяс, Коми Республикаын меставывса асвеськӧдлан органъяс костын йитӧд кутӧм могысь.
2. Координационнӧй сӧвет аслас уджын подуласьӧ Россия Федерацияса Оланподув вылӧ, федеральнӧй оланпасъяс да Россия Федерацияса мукӧд нормативнӧй инӧда акт вылӧ, Коми Республикаса Оланподув вылӧ, Коми Республикаса оланпасъяс да  Коми Республикаса мукӧд нормативнӧй инӧда акт вылӧ, а сідзжӧ тайӧ Положение вылӧ.
3. Координационнӧй сӧветӧ пырысьяссӧ вынсьӧдӧ да вежӧ Коми Республикаса Веськӧдлан котыр. Координационнӧй сӧветса веськӧдлысьнас лоӧ Коми Республикалӧн Веськӧдлан котырса Веськӧдлысьӧс вежысь, веськӧдлысьӧс вежысьясӧн - Коми Республикаса вӧр-ва озырлун да гӧгӧртас видзан министр да Коми Республикаса видз-му овмӧс да сёян-юан кузя министр.
4. Координационнӧй сӧветӧ пырӧны  аквакультура (чери рӧдмӧдӧм) да чери кыйӧм юкӧнын Коми Республикаса Каналан Сӧветӧс, Коми Республикаса олӧмӧ пӧртысь власьт органъясӧс петкӧдлысьяс, ӧтйӧза ӧтувъясӧс, олӧмӧ пӧртысь власьт федеральнӧй органъяслӧн мутас органъясӧс, Коми Республикаын меставывса асвеськӧдлан органъясӧс петкӧдлысьяс, юридическӧй кывкутысьяс да асшӧр уджалысьяс. Координационнӧй сӧветӧ пырысьяс уджалӧны дон босьттӧг да участвуйтӧны заседаниеяс вылын найӧс чинысь вежтӧг.
5. Координационнӧй сӧветлӧн медшӧр могъяс да могъяс:
1) анализируйтны Коми Республикаын аквакультура (чери рӧдмӧдӧм) да чери кыйӧм сӧвмӧдан серпас да нырвизьяс;
2) чери овмӧс нуӧдӧм могысь пыртны ва объектъясӧн бура вӧдитчӧм кыпӧдӧм кузя вӧзйӧмъяс;
3) лӧсьӧдны да олӧмӧ пӧртны Коми Республикаса чери овмӧс инфраструктура сӧвмӧдан балаяс водзӧ кыпӧдӧм кузя вӧзйӧмъяс;
4) дасьтыны Коми Республикаса Веськӧдлан котырлы медколана нырвизьяс да канмусянь отсӧг сетан формаяс серти, а сідзжӧ чери овмӧс юкӧнын балаяс сьӧмкудса да сьӧмкудйӧ пырттӧм сьӧмӧн могмӧдан источникъяс серти вӧзйӧмъяс;
5) пыртны Коми Республика мутасын Войвывса чери овмӧс нуӧдан бассейнлы Чери кыян правилӧяс сӧвмӧдӧм кузя вӧзйӧмъяс:
6) пыртны ва биоресурсъяс искусственнӧя бурмӧдӧм кузя мероприятиеяслысь тэчас сӧвмӧдӧм серти вӧзйӧмъяс;
7) лӧсьӧдны аквакультура да чери кыйӧм юкӧнын сетан услугаяслысь качество бурмӧдӧм кузя вӧзйӧмъяс;
8) пыртны видлавны Коми Республикаса Веськӧдлан котырлы чери овмӧс юкӧнын инновация удж ышӧдӧм кузя вӧзйӧмъяс.
6. Сылы индӧм шӧр могъяс да могъяс збыльмӧдӧм могысь Координационнӧй сӧвет вермӧ:
1) корны колана ногӧн материалъяс Коми Республикаса олӧмӧ пӧртысь власьт органъяслысь, учреждениеяслысь да организацияяслысь Координационнӧй сӧветлӧн уджӧ пырысь юалӧмъяс серти;
2) кыскыны колана ногӧн Координационнӧй сӧветлӧн уджын участвуйтӧм вылӧ Коми Республикалӧн олӧмӧ пӧртысь власьт органъясса, ӧтйӧза ӧтувъясса, Коми Республикаын меставывса асвеськӧдлан органъясса, а  сідзжӧ научнӧй учреждениеясса петкӧдлысьясӧс, асшӧр уджалысьясӧс, независимӧй экспертъясӧс.
7.  Координационнӧй сӧветлӧн заседаниеяс нуӧдсьӧны коланлун дырйи да лыддьыссьӧны тыр вынаӧн, кор сэні эмӧсь джынсьыс унджык сэтчӧ пырысь.
8. Координационнӧй сӧветса секретар котыртӧ Координационнӧй сӧветлысь уджсӧ, тшӧтш дасьтӧ заседаниеяс, нуӧдӧ заседаниеяслысь сёрнигижӧдъяс, лӧсьӧдӧ балаяс серти помшуӧмъяс, тӧдмӧдӧ юӧръясӧн.
9. Координационнӧй сӧветлысь помшуӧмъяссӧ примитӧны Координационнӧй сӧветлӧн заседание вылӧ воысь йӧзлӧн унджык гӧлӧсӧн,  кор гӧлӧс лыдыс ӧтмында, заседание вылын вына гӧлӧсӧн лоӧ  веськӧдлысьлӧн гӧлӧсыс.
10. Координационнӧй сӧветлысь помшуӧмъяссӧ оформитӧны сёрнигижӧдъясӧн, кутшӧмъясӧс заседание нуӧдан лунсянь 3 уджалан лун чӧжӧн кырымалӧ веськӧдлысь либӧ сійӧс вежысь, кор сійӧ веськӧдлӧ заседание вылын; сёрнигижӧд кырымалан лунсянь 3 уджалан лунысь оз сёрджык мӧдӧдӧны Коми Республикаса власьтлӧн колана органъяслы, Коми Республикаын меставывса асвеськӧдлан органъяслы, Коми Республикаса учреждениеяслы да организацияяслы да лоӧны вӧзъянаӧн.
11.  Координационнӧй сӧветлысь уджсӧ организационно-техническӧя могмӧдӧ Коми Республикаса видз-му овмӧс да сёян-юан министерство.

Н. Воробьева — 6771 



